
SOTI DEYÒ! GOUVÈNÈ HOCHUL LANSE DEFI BYENNÈT PAK ETA 2025 LA  
  

Defi a gen ladan 50 misyon yo dwe ranpli nan divès pak eta ak sit istorik apati 1e 
janvye  

  
Bati sou inisyativ 'Dekonekte w, Soti' Gouvènè Hochul la pou ankouraje byennèt 

mantal, fizik ak sosyal pou tout Nouyòkè ak vizitè yo  
  
Motive Nouyòkè yo pou pran swen sante mantal yo epi eksplore aktivite deyò yo  

  

  
Gouvènè Kathy Hochul jodi a envite Nouyòkè yo pou yo patisipe nan yon defi byennèt 
(wellness challenge) 2025 ke Sistèm Pak ak Sit Istorik Eta Nouyòk (Pak Eta yo) (New 
York’s State Park and Historic Site System) (State Parks) ofri, ki pral kòmanse demen, 
1e janvye 2025 la. Defi Byennèt Pak Eta Nouyòk la rezonnen inisyativ Gouvènè Hochul 
nan ankouraje alafwa byennèt mantal ak lwazi deyò pandan y ap edike rezidan yo ak 
vizitè yo sou aktivite ki konsantre sou byennèt nan Pak Eta yo.   
  
"Pak Eta Nouyòk yo ofri bèl kote pou vizite epi yo ofri opòtinite pandan tout ane a pou 
angaje yo ak lanati a ki pa koute chè oswa ki gratis", Gouvènè Hochul te deklare."Defi 
sa a se yon bon fason pou kòmanse nouvo ane a — priyorize byennèt epi raple 
Nouyòkè yo ak vizitè nou yo anpil avantaj yo ka resevwa lè yo eksplore bèl peyizaj nou 
yo."  
  
 Defi Byennèt Pak Eta Nouyòk la gen 50 misyon ke yo ka ranpli nan divès Pak Eta yo. 
Defi a pral disponib pandan tout ane 2025 la, alafwa sou fòm dijital sou aplikasyon 
Goosechase la ak fizikman sou fòm yon bwochi lis kontwòl enprime nan plis pase 250 
etablisman Pak Eta Nouyòk yo. Yon fwa patisipan yo fini 25 nan 50 misyon ki disponib 
yo, yo pral resevwa yon otokolan komemoratif ak kat postal y ap voye nan adrès yo 
kòm yon pri.  
  
Objektif Defi Byennèt Pak Eta Nouyòk yo se pou:  

 Ankouraje byennèt global: mantal, fizik, entelektyèl, espirityèl, sosyal, 
okipasyonèl, finansyè ak anviwònmantal  

 Ogmante vizit andedan ak andeyò eta lè yo fè pwomosyon pou Nouyòk kòm yon 
destinasyon rekreyasyon ak byennèt  

https://gcc02.safelinks.protection.outlook.com/?url=https%3A%2F%2Fparks.ny.gov%2Fwellness-challenge%2F&data=05%7C02%7CRicardo.Pelaez%40otda.ny.gov%7C3cdc4b5bc84440d58c5308dd29bf76cb%7Cf46cb8ea79004d108ceb80e8c1c81ee7%7C0%7C0%7C638712624490838270%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=tKpG4v%2B9nnPOjln9bjg1feh%2FN8YzSL75hS4bOhbtlbg%3D&reserved=0

 Edike vizitè potansyèl yo sou opòtinite, aktivite ak evènman gratis ak bon mache 
nan sistèm pak ak sit yo  

 Ofri evènman, pwogram ak aktivite byennèt ki aksesib ak enspiran ke yo ka 
ranpli nan pwopriyete Pak Eta yo  

Komisè Tanporè Pak Eta Nouyòk la, Randy Simons, te deklare, "Gouvènè Hochul 
rekonèt benefis ki genyen nan priyorize byennèt mantal Nouyòkè yo. Byennèt vini sou 
plizyè fòm, epi pase tan deyò ak an deyò entènèt ankouraje sante mantal pozitif, 
amelyore rezistans, soulaje depresyon, enkyetid ak estrès. Kit w ap chèche prepare yon 
piknik ak eksplore lanati an fanmi, eseye yoga, rebay pak lokal ou a oswa sit istorik ou 
atravè volontarya, oswa pataje enfòmasyon sou aktivite gratis oswa abòdab nan plis 
pase 250 enstalasyon piblik nou yo ak yon vwazen, Defi Byennèt Pak Eta Nouyòk la 
pral la pou sipòte w nan vwayaj byennèt ou a."  
  
Komisè Depatman Sante (Department of Health) Eta Nouyòk la, Doktè James V. 
McDonald, te deklare, "Pandan n ap antre nan yon nouvo ane, Defi Byennèt 2025 Pak 
Eta se yon bèl fason pou pran rezolisyon pou ogmante aktivite fizik pandan n ap 
eksplore bèl pak istorik eta nou yo. Aktivite fizik kapab senp tankou soti pou mache, 
randone oswa monte bisiklèt epi li gen potansyèl pou amelyore sante kè ak byennèt 
mantal pandan y ap diminye risk pou maladi kwonik. An 2025 mwen ankouraje Nouyòkè 
yo ak moun k ap vizite eta a pou yo soti deyò, konekte ak lanati epi jwi anpil gwo 
benefis sante ki vini ak aktivite deyò."  
  
Doktè Ann Marie T. Sullivan, ki se Komisè Biwo Sante Mantal (Office of Mental 
Health) nan Eta Nouyòk, te deklare, "Sistèm pak Eta Nouyòk la se yon vrè bijou ke 
nou tout ka jwi epi li ka ofri nou tout yon bon fason pou amelyore byennèt mantal nou. 
Lè w deyò se yon etap fasil pou w santi w pi byen mantalman, diminye estrès, epi 
menm amelyore somèy ou. Defi byennèt Gouvènè Hochul la se yon kokenn chenn 
fason pou antre nan nouvèl ane a epi fè eksperyans anpil avantaj ke bèl sistèm pak nou 
an gen pou ofri."  
  
Defi byennèt 2025 la fèt pou moun ki gen tout kapasite yo leve li epi yo ka fini lè yo 
vizite pak ak sit istorik atravè eta a oswa rete nan youn ki toupre kay yo. Misyon defi a 
sipòte inisyativ "Dekonekte sou Entènèt, Soti" (Get Offline, Get Outside) Gouvènè a, ki 
te lanse an jiyè 2024 pou ankouraje sante fizik ak mantal lè li ede timoun ak fanmi 
Nouyòk yo depoze telefòn yo ak òdinatè yo, pran yon ti poz nan rezo sosyal yo, epi jwi 
moman lwazi ak rasanbleman sosyal anplennè.  
  
Men kèk egzanp misyon:  

 Byennèt mantal: Abstinans Digital — Jwi gwo aktivite deyò yo nan yon pak eta 
oswa yon sit istorik san yo pa konekte ak teknoloji. Pran imaj ak son anviwònman 
w san okenn distraksyon dijital  

 Byennèt fizik, Randone Premye Jou — Kòmanse Nouvèl Ane w la byen lè w 
patisipe nan yon Randone Premye Jou! Montre nou yon foto w k ap pwofite 
aktivite deyò nan 1e janvye  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-launches-get-offline-get-outside-campaign-and-announces-free-pool-access-state&data=05%7C02%7CRicardo.Pelaez%40otda.ny.gov%7C3cdc4b5bc84440d58c5308dd29bf76cb%7Cf46cb8ea79004d108ceb80e8c1c81ee7%7C0%7C0%7C638712624490870807%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=3nvJHZu5WMkAdAIDRcSjn%2FjnC58fh%2FlvNy2g5oevE1Y%3D&reserved=0


 Byennèt sosyal, tout ansanm kounye a — Pran yon zanmi epi eksplore yon 
pak oswa yon sit ou pa te janm ko ale anvan. Pran yon foto avanti ou epi fè nou 
konnen ki kote ou te eksplore  

 Byennèt finansye, sèvi moun ki te sèvi yo — Edike yon veteran oswa yon 
fanmi Gold Star ou konnen sou Lifetime Liberty Pass la, ki ofri ekipman gratis ak 
rabè nan anpil pwopriyete Pak Eta yo pou moun ki eljib yo  

 Byennèt nan travay, volontè avèk nou — Fè aktivite volontè ak yon gwoup 
zanmi se yon bon fason pou fè koneksyon ak rebay nan anviwònman an  

 Bennèt anviwònmantal, Reyitilizasyon — Pote boutèy dlo ou a ke yo kapab 
itilize ankò nan yon randone oswa yon pwomnad nan youn nan pak eta oswa sit 
istorik Nouyòk yo. Soumèt yon foto ou menm ki rete idrate lè w sèvi avèk boutèy 
dlo w la ki kapab itilize ankò pou w konplete travay sa a  

Defi a disponib sou fòm dijital atravè aplikasyon Goosechase la ak nan bwochi sou 
papye nan diferan Pak Eta yo. Patisipan yo ka patisipe nan telechaje Goosechase sou 
App Store oswa Google Play, oswa ranpli yon fòmilè papye.  
   
Aplikasyon Goosechase la  

 Telechaje aplikasyon an sou yon aparèy iPhone oswa Android  

 Chache "Defi Byennèt Pak Eta Nouyòk" la nan ba rechèch la oswa itilize kòd 
aksè "C38WSA" pou kòmanse   

 Yon fwa yo rantre, patisipan yo ka kolekte pwen lè yo ranpli misyon yo 
dirèkteman nan aplikasyon an swa lè yo pran ak telechaje foto oswa videyo oswa 
voye yon repons pou yon kesyon  

Fòmilè an papye  

 Ou ka telechaje yon fòmilè an papye sou sit entènèt Defi Byennèt nou an epi 
enprime li lakay ou oswa yo ka pran li nan pak eta lokal ou a oswa nan sit istorik 
la  

 Kolekte pwen lè w tcheke misyon yo nan lis la epi voye lis verifikasyon an pa 
lapòs yon fwa patisipan yo genyen 25 pwen   

Soti fè pati konsèy itil ki enkli nan kanpay sansibilizasyon piblik Biwo Sante Mantal 
(Office of Mental Health, OMH) nan tout eta a pou ede Nouyòkè yo jwenn fason ki 
enpòtan pou priyorize byennèt mantal yo. Lanse otòn sa a, kanpay "Be Well" (Se pou 
ou Byen) pandan plizyè ane bay konsèy byennèt gratis ak enfòmasyon sou enpak 
estrès ak twomatiz.  
  
Biwo Pak, Lwazi ak Prezèvasyon Istorik Eta Nouyòk (New York State Office of Parks, 
Recreation and Historic Preservation, OPRHP) la sipèvize plis pase 250 pak, sit istorik, 
santye rekreyatif, teren gòlf, anbakasyon bato ak plis ankò, ki te wè yon kantite rekò 84 
milyon vizitè an 2023.  
  
Pou plis enfòmasyon sou Defi Byennèt Pak Eta Nouyòk la, vizite 
https://parks.ny.gov/wellness-challenge/ oswa klike isit la. Pou plis enfòmasyon sou 
nenpòt nan zòn lwazi sa yo, vizite parks.ny.gov, telechaje aplikasyon NY State Parks 

Explorer la gratis oswa rele nan (518) 474-0456. Konekte ak nou sou Facebook, 
 Instagram, X, anvan li te rele Twitter, Blòg OPRHP, oswa atravè Sal Laprès OPRHP la.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

